
ФФЕЕММББЁЁЛЛДД

Студентон арёзтадон къордты змёлд

ЮЮББИИЛЛЕЕЙЙ
Уыд къонайы артау хъарм 

ССППООРРТТИИВВООНН ФФИИДДИИУУЁЁГГ

Хъёбысхёст

Мё Ир, ды мён фёцахуыр
кодтай —— цы у дзёбёх, цы у

ёвзёр.

ПЛИТЫ Харитон

ДДДДззззыыыыррррддддыыыы   ффффааааррррнннн

Аппаратон ёмбырд Фидёны сёраппонд

Ёмбырды ныхас цыдис
Цёгат Ирыстоны операти-
вон ёмё эпидемиологон
уавёртыл, санитарон ёмё
ёдасдзинады мадзёлт-
тыл. Ведомствёты раза-
монджытё цыбыр доклад-
тё бацёттё кодтой сё
куысты ивгъуыд къуырийы
куысты тыххёй ёмё
радзырдтой, ахсджиагдёр
фарстатёй сёххёст кё-
нын сё къухы цы бафтыд,
уыцы бёрёггёнёнтё.
РЦИ-Аланийы Хицауады

Сёрдары хёдивёг
Томайты Ирбег куыд
радзырдта, афтёмёй нё
республикёйы хёххон ра-
йонты зёйтё рацёуынёй
абоны онг дёр у тёссаг.

— Ивгъуыд къуыри зёй-
тё ракёлыны цаутё ёр-
цыд 4, зынгсирвёзтытё та
— 43, адёмёй дзы хъыг-
дард ничи баййёфта.  17
фёндагон-транспортон
фыдбылызы та   хъыгдард
баййёфтой ёмё рынчын-
дёттём бахаудысты 23
адёймаджы. Уёрёсе
ёмё Гуырдзыстоны арё-
ныл рады лёууынц  335
уёзласён машинёйы,
арёныл та ахызт  техни-
кёйы 17 980 иуёджы. Уы-
мёй уёлдай, бёрёггонд
цыдысты, мёнг хъусынгё-
нинёгтё цы объектты
фёдыл ёрбацыд, уыдон,
ёмё дзы рёмудзён ёр-
мёг не ссардёуыд, —
загъта Томайы-фырт.
Ёмбырды ныхас цыдис,

цалдёр боны размё Да-
гестаны не 'мзёххон чызг
Цомартаты Аннё кёй фе-
сёфт ёмё абоны онг кём
ис, уый, кёй не сбёрёг,
уыцы цауыл дёр. Сергей
Меняйло нё республи-
кёйы Мидхъуыддёгты ми-
нистрад ёмё Ёнёнхъё-
лёджы уавёрты цёгат-
ирыстойнаг управленийён
бахёс кодта Республикё
Дагестаны мидхъуыддёг-
ты оргёнтимё бастдзинад
дарын ёмё адёммё бё-

рёг бёлвырд хъусынгё-
нинёгтё хёццё кёнын.

— Мёхёдёг дёр Да-
гестаны Сёргълёууёги-
мё ныхас кёндзынён,
цёмёй хъуыддаг сбёл-
вырд кёнынён ахадгё-
дёр мадзёлттё ссарём,
уый тыххёй, — загъта нё
республикёйы разамонёг.
Ацы цауы фёдыл, Да-

гестаны чи фесёфт, уыцы
чызджы агурынц республи-
кёйы Мидхъуыддёгты ми-
нистрады  структурётё
ёмё  Ёнёнхъёлёджы
уавёрты  агурён-ирвё-
зынгёнёг къордтё. Сё
архайды   ис техникёйы 8
иуёджы, 62 адёймаджы
ёмё суанг бархионтё
дёр.
РЦИ-Аланийы Мид-

хъуыддёгты министрады
булкъон, пъёлицёйы  ёх-
сёнады   барадхъахъхъё-
нынады хицауы хёдивёг
Агънаты Уырызмёг
ёмбырды архайджытён
куыд радзырдта, афтё-
мёй 214 фыдракёндёй
раргом кодтой 101.

— Дыууё хъусынгёни-

наджы  нём ёрбацыд те-
рактты фёдыл. Операти-
вон архайды фёрцы
сбёлвырд кодтам, мёнг
хабар кёй уыдис, уый. Уы-
мёй дарддёр  сбёрёг

кодтам, Дзёуджыхъёуы
цыртдзёвён "Камень
слез"-мё дидинджыты
бёстытё цы 14 ёнёзон-
гё адёймаджы сёвёрын-
мё хъавыдысты, уыдоны
дёр, — дзырдта Агънайы-
фырт.
Нё республикёйы

Сёргълёууёг Сергей
Меняйло Мидхъуыддёгты
министрад ёмё иннё ве-
домствёты разамонджы-
тён бахёс кодта, 23
февралы бёрёгбоны
мадзёлттём къёрцхъус-
дёр уёвын, уёлдайдёр —
бирё адём кём вёййы,
уыцы бынёттём.

"Роспотребнадзор"-ы
разамонёг Тыбылты
Алан та раныхас кодта нё
республикёйы эпидемио-
логон уавёрыл ёмё загъ-
та, грипп ёмё иннё хёц-
гё низтёй рынчынты ны-
мёц, ивгъуыд къуыриимё
абаргёйё, къаддёр кёй
фёци, уый. 
РЦИ-Аланийы ёнёниз-

дзинад хъахъхъёнынады
министры хёдивёг

Томайты Аланё куыд
радзырдта, афтёмёй
абон Цёгат Ирыстоны
рынчындётты стационар-
ты сёхи дзёбёх кёнынц:
3 адёймаджы — коронави-

русёй, фадынёгёй та —
29 сывёллоны  ёмё 19
кардзыд адёймаджы. Реа-
нимацийы та  ис 62 уёззау
рынчыны.
Аппаратон ёмбырды

уёлдай фылдёр ныхас
цыдис, 2024 азы нё рес-
публикёйы социалон
ахадындзинадимё объект-
ты арёзтёдтё ёмё  бын-
дурон цалцёджы куысты-
тён контракттё бафыссы-
ны фёдыл. Афёдзы рай-
дайёны Сергей Меняйло
профилон министрадтё
ёмё муниципалон сконд-
ты разамонджытён ба-
фёдзёхста, 1 мартъимё
ёнёниздзинады, ахуыра-
ды, культурёйы, спорты,
цёрёнуатон-коммуналон
ёмё фёндёгты хёдза-
рёдты объекттё, стёй
ёхсёнадон фёзуётты
хёрзвадётты куыстытён
бадзырдтё бафыссын. Нё
республикёйы разамонёг
куыд фёнысан кодта, аф-
тёмёй Цёгат Ирыстоны
ацы аз национ проекттё
ёмё паддзахадон

программёты  бындурыл
цалцёг, рацарёзт ёмё
арёзтёдтё цёудзён 247
объекты. Уыцы бадзырд-
тёй 72  афоныл нё ба-
фыстой иуёй-иу разамон-

джытё. Куыд загътой, уы-
мё гёсгё проектон
хёрдзты гёххёттытё
ёмё экспертизёйы
фарстатё кёй фёкъуы-
лымпы сты, уый тыххёй.
Ацы хъуыддаджы фёдыл
Сергей Меняйло загъта, 1
мартъимё ёппёт объект-
ты фёдыл дёр бадзырд-
тё фыст куыд ёрцёуой,
фарста чи нё сёххёст
кёна, уыдонимё та  кёй
уыдзён ёндёрхуызон ны-
хас. 
Нё республикёйы

Сёргълёууёг горёты мэр
Милдзыхты Вячеславён
та бахёс кодта Уёлахизы
бонмё нё республикёйы
сёйрагдёр Мемориал
ёмё Фыдыбёстёйы Стыр
хёсты иннё цыртдзёвён-
тём базилын ёмё  Терчы
доныбылтё  ссыгъдёг кё-
нын. 
Аппаратон ёмбырды

архайджытё ныхас кодтой
ёндёр фарстатыл дёр.

САУТЁТЫ Тамилё

Форумы программё
байгом пленарон сесси
"Культурё: инвестицитё
— дарддёры фидёны сё-
раппонд"-ёй. Уыцы ём-
бырды сёйраг доклад
скодта Уёрёсейы культу-
рёйы министр Ольгё
Любимова. Уый йё раны-
хасы бёстон ёрлёууыд,
фёстаг азты дёргъы куль-
турёйы къабазы къухы цы
ёнтыстдзинёдтё бафтыд,
ууыл. Уымёй уёлдай, ми-
нистр фёбёрёг кодта
2024 аз ёмё хёстёгдёр
фидёны райрёзты нысан-
тё дёр.
Цёгат Ирыстонёй ём-

бырды архайдтой рес-
публикёйы культурёйы
министры хёдивёг
Хъуыссёты Зёлинё,
Дзёуджыхъёуы бынёттон

хиуынаффёйады админи-
страцийы культурёйы
управленийы хицау Мёр-
зойты Руслан ёмё ин-
нётё.
Пленарон ёмбырды

фёстё форумы мадзёлт-
тё адарддёр сты регио-
налон экспозициты фёз-
уаты. Алкёцы регионён
дёр уыд фадат культу-
рёйы къабазы йё ён-
тыстдзинёдтё равдисы-
нён, фидёны пълантё
рёгъмё рахёссынён. Уы-
имё, бёстёйы субъекттё
сё экспозицитё фёхъёз-
дыг кодтой сфёлдыстадон
коллективтё ёмё хицён
артистты аивадёй, адё-
мон промыслёты зёрин-
гуырдты куыстыты равдыс-
тытёй... Ёппёт уыцы фа-

дёттёй регионты минё-
вёрттё уёрёх спайда
кодтой, бёстон базонгё
сты кёрёдзийы фёл-
тёрддзинадимё. 
Культурёйы боны прог-

раммёйы цы фембёлдты-
тё сарёзтой, уыдонён сё
сёйрагдёртёй иу уыд
ёппётуёрёсеон конфе-
ренци "Фидёны библио-
текётё". Уыцы ёмбырды
архайджытё се 'ргом аз-
дёхтой уёрёсейаг биб-
лиотекёты абоны уавёр
ёмё фидёны райрёзты
нысантём. Уыимё, конфе-
ренцийы архайёг адём
аргъгёнёг уыдысты, алы
регионты сёйрагдёр
библиотекётё сё куысты
цы рухстауён ёмё ахуы-
радон мадзёлттёй пайда
кёнынц, уыдонён. Ныхасы
архайджытё уыдысты ём-
хъуыды — фидёны
библиотекёты хъомыс
бирё аразгё уыдзён,
культурёйы ацы кусён-

дёттё се 'рвылбоны ар-
хайды инновацион ёмё
нымёцон технологитёй
цас уёрёх пайда кёной,
уымёй.
Культурёйы боны ар-

хайджытё ёмё уазджытё
ёрдзырдтой къабазы
дарддёры райрёзты ин-
нё нысантыл дёр.

"Национ ёнтыстдзи-
нёдты форум "Нё культу-
рё"-йы фёлгёты рауад
пайдайаг ныхас федера-
лон ёмё регионалон про-

филон ведомствёты ми-
нёвёртты, стёй къабазы
кусджытё ёмё экспертты
'хсён. Бынат дзы разынд
культурёйы кусёндётты
модернизацийы, Пушкины
картёйы программё цар-
ды уадзыны, стёй ёндёр
проекттё ёххёст кёны-
ныл. Уыцы фембёлдтыты
архайджыты хъёппёрис-
тё ёмё фёндёттё куль-
турёйы къабазы дарддё-
ры хъомысыл хорзёрдём
кёй сахаддзысты, уый ды-
зёрдыггаг нёу", — фё-
стёдёр "Рёстдзинад"-ён
радзырдта Хъуыссёты
Зёлинё.

СЛАНТЫ Аслан

Дунеон равдыст "Уёрёсе": 
ёнтыстдзинёдтё — 
культурёйы къабазы

Мёскуыйы дарддёр йё куыст кёны дунеон
равдыст "Уёрёсе". Уыцы мадзалы фёлгёты
ацы бонты йё куыст кодта национ ёнтыстдзи-
нёдты форум "Нё культурё". Иннё уёрё-
сейаг регионты минёвёрттимё фембёлды ар-
хайдтой Цёгат Ирыстоны профилон ве-
домствёты бёрнон кусджытё дёр.

Алцыдёр — уёлахизён

Уёрёсейы Президенты фидёны ёвзёрсты-
ты тыххёй хабёрттё ёвзарджытён комкоммё
уагёй хъусын кёныны фёдыл парахат проект
ёххёст кёнын райдыдтой.

Республикёйы хайёдты ёвзарён къамисты уёнгтё
цёрёнуёттыл зилынц. Ис сём сёрмагонд хызынтё,
риуылдаргё нысантё, сё мыггёгтё ёмё нёмтты
фыстытимё бейджтё, ёвдисёндартё, планшеттё
ёмё Уёрёсейы Президенты ёвзёрстыты тыххёй ин-
формацион ёрмёджытё. 
Сёрмагонд мобилон уёлёфтуаны чи ис, хайады ёв-

зарён къамисы уёнгтё ёвзарджыты тыххёй бёрёггё-
нёнтё ёмбырд кёнынц ахём анкетёмё гёсгё. Ёп-
пёт хабёрттё фыссынц ёрмёст ёвзарёджы ныхё-
стём гёсгё. 
Уымёй уёлдай, хи ёвзарён хайад ссарён, науёд

хёдзары, кёнё, адёймаг регистрацигонд кём нёу,
ёндёр ахём ран схъёлёс кёнён куыд ис, цёрёнуёт-
тыл зилджытё адёмён уыдётты тыххёй дёр хабёрт-
тё хъусын кёнынц. Цёрёнуёттыл зилыны куыст ахёс-
дзён 7 мартъийы онг.

— Ёрёджы нын ёвзарён къамисы уёнгтё кёй рад-
той, уыцы гёххёттыты фыст уыд, фынддёсём мар-
тъийё ёвддёсём мартъийы онг бёстёйы Президенты
ёвзёрстытё кёй цёудзысты, уый. Ёвзёрстыты тых-
хёй хабёрттё нын биноныг бамбарын кодтой. Цё-
рёнуёттыл зилджытём планшеттё кёй фёзындысты,
уый нымайын ногдзинадыл. Президенты ёвзёрстыты
архайдзыстём, — загъта Уыртаты Изабеллё.

ДУЛАТЫ Ирбег

Гуманитарон ёххуыс
арвитём "Аланийы ём-
зёххонты" ёхсёнадмё,
уырдыгёй та йё фёхёц-
цё кёнынц, кёдём хъё-
уы, уырдём. Ахём ёххуыс
ёрвитём алы мёй дёр
дыууё хатты. Кусём фонд
"Цёрдзыстём" ёмё бар-
хион ёххуысгёнджыты ор-
ганизаци "Бахъарм кён
ёфсёддоны", зёгъгё,
уыдонимё иумё.
Хуымётёг цёрджытё

нын тынг ёххуыс кёнынц,
дзёвгар дзаумёттё нём
бамбырд вёййы, ёрви-
тём сё стыр хёдтулгётё
"КамАЗ"-ты. Ацы хатт нын
йё ахъаззаг ёххуысы хай
ёрбарвыста Уёллаг Би-
рёгъзёнджы Сыгъдёг Ни-
колайы кувёндоны ёф-
сёддон-патриотон къорд
"Ромашка", йё сёргъы —
сауджын Гагкайты
Иосиф. Ёрбаластой хос-
тё, хёлц, дзуары нывтё,
сойын цырёгътё. Михай-
ловскы хъёуы скъолайы

ахуырдзаутё та нём ёр-
барвыстой писмотё, ар-
фёйы фыстёджытё ёф-
сёддонтём 23 феврал-
мё...
Йе стыр хай гуманита-

рон ёххуысмё бахаста са-
биты журнал "Ногдзау".
Уым расидтысты акци "Ал-
цыдёр — уёлахизён". Уы-
цы акцимё баиу сты Цё-
гат Ирыстоны Мыхуыр
ёмё дзыллон коммуника-

циты комитет ёмё чи-
ныгуадзён "Ир"-ы редак-
тор Цёрёкты Аллё.

"Журнал "Ногдзау"-ы
редактор Сёлбиты Диа-
нё ма куыд загъта, афтё-
мёй бадзырдтой "Ала-

нийы ёмзёххонты" ёхсё-
надмё ёмё бафарстой,
ныртёккё нё лёппуты
ахсджиагдёр цы хъёуы,
уый тыххёй. Уый фёстё
балхёдтой хёринёгтё,
базтё, уёлёдарёс ёмё
сё баластой гуманитарон
ёххуыс ёмбырдгёнён
бынатмё.

ХУАСДЗАУТЫ Алинё

Хёссынц се 'ххуысы хай

Нысантё ёмё фидёны 
хъуыддёгтё

РЦИ-Аланийы Сёргълёууёг Сергей МЕНЯЙЛОЙЫ
разамындёй скодтой радон ёрвылкъуырион аппаратон
ёмбырд. Архайдтой дзы нё республикёйы Хицауады
уёнгтё, муниципалон скондты сёргълёуджытё, ми-
нистрадтё ёмё иннё ведомствёты разамонджытё. 

Бархион ёххуысгёнджыты къорд "РайДай"
арвыста гуманитарон ёххуыс Донецкмё. Уый
тыххёй радзырдта къорды разамонёг
МЁРЗОЙТЫ Зёлинё:

Ёвзёрстыты агъоммё

Цёрёнуёттыл зилынц

Афёдзы райдайёнёй Цёгат Кавказы "Россельхоз-
надзор"-ы регионты ‘хсён управлени радта 82 каранти-
нон сертификаты, сё фылдёр хай — нартхоры нёмыг
ёрвитыны тыххёй, уыимё Дагестаны денджызон
портёй — 2252 тоннёйы.

Февралы райда-
йёнёй абонмё Цёгат
Ирыстоны фёзуатёй
иннё регионтём ла-
сынц фёткъуы, чылауи
ёмё балы талатё. Ны-
ридёгён уал Стъара-
полы край, Цёцён
ёмё Кёсёг-Балхъар-
мё ёрвыст ёрцыд
27,8 мин талайы. Уы-
мёй уёлдай ма ацы аз
фёткъуыйы фыццаг 38
тоннёйы арвыстой Та-
тарстанмё.

Нё уацхёссёг

Хъёууон фёзуёт-
ты райрёзтмё стыр
ёвёрён бахёссыны
тыххёй Аланёйён
радтой Уёрёсейы
Хъёууон хёдзарады
министрады буз-
ныджы фыстёг.
Хёрзиуджытё лё-
вёрдтой Мёскуыйы
Адёмон Хёдзарады
Ёнтыстдзинёдты
Равдысты (ВДНХ-йы).

— Хёрзиуёг мын
кёй ратдзысты, уый
ёнхъёл нё уыдтён.
Мёскуымё хёрзи-
уёг исынмё ацу,
зёгъгё, мын нё
рынчындоны сёйраг
дохтыр ахём хабар
куы фехъусын кодта,
уёд ёхсызгонёй ба-

дис кодтон. Мё куыстён мын ахём стыр аргъ кёй
скодтой, уымёй райгонд дён, — загъта Таматы Аланё. 

2006 азы Цёгат Ирыстоны паддзахадон медицинон
академи каст фёуыны фёстё сылгоймаг дохтырёй ку-
сын райдыдта Ёрыдоны районы центрон рынчындоны.
Дохтыр бакуыста студентты 6-ём поликлиникёйы ёмё
Республикон клиникон рынчындоны, фёстёдёр та
раивта Тагъд медицинон ёххуысы республикон кли-
никон рынчындонмё. Ныртёккё Аланё уыцы-иу
рёстёг кусы санавиацийы дохтырёй дёр.

("15-ём регион")

Генералон продюсер
ёмё режиссер Тимур
Хван куыд радзырдта, аф-
тёмёй рагагъоммё бауы-
наффё кодтой, цёмёй
премьерёйы агъоммё ног
киноныв ёвдыст ёрцёуа

цалдёр уёрёсейаг горё-
ты (уыимё, кёй зёгъын
ёй хъёуы, Дзёуджыхъё-
уы дёр, уымён ёмё "Ко-
мандир"-ы цаутё ёрцы-
дысты Цёгат Ирыстоны
сёйраг горёты).
Зындгонд куыд у, афтё-

мёй 1988 азы 1 декабры
фыдгёнджытё амынёты
райстой Дзёуджыхъёуы
42-ём скъолайы 4-ём
къласы 32 ахуырдзауы сё
ахуыргёнёгимё. Фыдгё-
нёг къорды уёнгтё пад-
дзахады размё сёвёрд-
той ахём домён: 3 мил-
уан доллёры ёмё фёса-
рёнтём атёхынён хёд-
тёхёг сын куы радтой,
уёд суёгъд кёндзысты
скъоладзауты... Сывёл-
лёттё ёмё ахуыргёнё-
джы суёгъд кёныны опе-
рацийён разамынд лё-
вёрдта ССР Цёдисы Пад-
дзахадон ёдасдзинады
комитеты сёрмагонд
къорд "Альфё"-йы коман-
дир Геннадий Зайцев.

Уыцы тыхстаг цаутё
Цёгат Ирыстоны цёрджы-
тёй рох не сты. Ныр та но-
гёй цёстытыл ёрлёууы-
дысты, киноныв чи систа,
уыцы сфёлдыстадон къор-
ды архайды фёрцы...

Киноныв истой Мёс-
куыйы, Пермы, Волог-
дёйы, Цёгат Ирыстон
ёмё ёндёр бынётты.
Сёйраг хъайтарты сурёт-
тё равдыстой актертё
Кирилл Зайцев ёмё
Артем Ткаченко. Уыдо-
нёй уёлдай, кинонывы
зёрдёмёхъаргё фёл-
гонцтё сарёзтой нырыккон
уёрёсейаг кинематогра-
фы зындгонд артисттё.
Кинонывы презентаци-

мё Цёгат Ирыстонмё
ссыдысты сфёлдыстадон
къорды уёнгтё, стёй
къорд "Альфё"-йы вете-
ранты ассоциацийы прези-
дент Александр Мирош-
ниченко, газет "Спецназ
России"-йы сёйраг редак-
тор Павел Евдокимов
ёмё иннё кадджын уаз-
джытё. Фысымтё ёмё
мёскуыйаг уазджытён
сёрмагонд пресс-конфе-
ренци уыд республикёйы
дзыллон хабархёссёг фё-
рёзты минёвёрттимё.

"Ахём вазыгджын цау-
тыл дзурёг кинонывы ар-
хайын мёхицён уёлдай
бёрнон куыстыл нымайын.
Аивадуарзджыты се 'ппё-
ты дёр хонын "Коман-
дир"-мё бакёсынмё. Ды-
зёрдыг нё кёнын, кино-
нывы цаутё сын зёрдё-
агайгё кёй уыдзысты,
ууыл, уымён ёмё уёды
рёстёг операцийы иуёй-
иу фёзилёнтё уыдысты
сусёггаг ёмё адёммё
нё фёхёццё сты", —

журналистты фарстытён
дзуапп дётгёйё, ра-
дзырдта Кирилл Зайцев.
Уый фёстё адём бакас-

тысты кинонывмё. Залы
бадёг адёмёй кёмён-
дёрты йё цёсгомыл ёр-
уадысты цёссыгтё, уы-
мён ёмё ногёй систы
1988 азы цауты архайёг,
иннётён та кинонывы ха-
бёрттё разындысты бын-
тон ног (ёмё уымёй —
ноджы цымыдисагдёр).
Кинонывы презентацийы
фёстё залы бадёг адё-
мён уыд фадат сё хъуы-
дытё зёгъынён, "Коман-
дир"-ы сфёлдыстадон
къорды уёнгты архайдён
аргъ скёнынён...
Презентацийы кадджын

уазджытё уыдысты РЦИ-
Аланийы Сёргълёууёг
Сергей Меняйло, Цёгат
Ирыстоны культурёйы ми-
нистр Фидараты Сослан
ёмё иннётё дёр.

КАЛМАНТЫ Аслан

Хъёууон хёдзарад

Цёгат Ирыстонёй — 
иннё регионтём

Цёгат Ирыстон регионтён арвыста 2,2 мин
тоннёйё фылдёр хор ёмё фёткъуытё, стёй
27 мин тала бёласы. 

Хёрзиуёг

Къабазы 
хуыздёр кусёг

Горётгёрон районы центрон рынчындоны эндо-
скопон хайады разамонёг ТАМАТЫ Аланёйы ба-
нымадтой хъёууон фёзуёттыл ёнёниздзинад
хъахъхъёнынады къабазы хуыздёр кусёгыл. 

Ёххёстгонд чи ёрцыд, фёлё ёмбёлгё хъусынгё-
нинёгтё Иумёйаг информацион уагёвёрды ёвёрд
кёй тыххёй не 'рцыдысты, цёстдарды фёрцы къорд
ахём фидыды рабёрёг сты. 
Ацы ёууёл нымайгёйё, районы прокуратурё аип-

пытё бауадзёг кусёндётты разамонджытён бауай-
дзёф кодта, бёрнон адёймёгтыл та "Администрати-
вон барадхёлдтыты тыххёй" кодексы 7.31 статьяйы 2
хаймё гёсгё сарёзта административон хъуыддёгтё.
Прокуророн дзуаппы акттё куыд ёвзарынц, районы

прокуратурё уымё цёст дары. 

Нё уацхёссёг

Барад 

Административон 
хъуыддёгтё сарёзтой

Паддзахадон ёмё муниципалон фидыдтыты Иумёйаг
информацион хыз "Закупки"-йы афоныл ёвёрыны хайы
паддзахадон ёмё муниципалон домёнтё баххёст кёны-
нён товартё, куыстытё ёмё лёггёдтё ёлхёныны къа-
базы фидыдтыты фёткы тыххёй закъонёвёрынад куыд
ёххёст кёнынц, Дзёуджыхъёуы Ирыстойнаг районы
прокуратурё уый сбёлвырд кодта. 

Йё сёйраг нысан уыдис астёуккаг сёрмагонд
ахуырады кусёндётты студентты наукё, техникё
ёмё раззагдёр технологиты архайынмё разёнгард
кёнын, стёй се сфёлдыстадон ёмё профессиона-
лон архайдён хъёугё фадёттё аразын. 
Конференцийы райдайёны уыцы нысанты тыххёй

радзырдта йё амонёг, техникумы директор Гугкаты
Алан. 
Уымёй уёлдай ма конференцийы архайджытён

уыдис гёнён сёрмагонд секциты сё хъуыдытё зё-
гъынён, сё кёрёдзиимё ахсджиаг фарстатыл аны-
хас кёнынён.
Ахём мадзёлттё тынг ёххуыс сты наукё ёмё

техникёйы абоны егъау рёзты не сфёлдыстадон
фёсивёдён размё цёуынён, сё профессионалон
дёсныйад бёрзонддёр кёнынён.
Конференцийы ёппёт архайджытён дёр радтой

сёрмагонд сертификаттё, хуыздёр докладты автор-
ты та схорзёхджын кодтой Кады гёххёттытёй.

ГАБЕТЫ Аллё,
Калоты Георгийы номыл Дзёуджыхъёуы 

бирёхайадон техникумы ирон ёвзаг 
ёмё литературёйы ахуыргёнёг 

Ахуырад

Тырнынц наукёйы 
бёрзёндтём

Калоты Георгийы номыл Дзёуджыхъёуы би-
рёхайадон техникумы ацыд "Наукё, сфёлдыс-
тад, фёсивёд-2024", зёгъгё, ахём сёргонди-
мё студентты наукон-практикон конференци.

Се хсён бёстон ныхас рауад зымёгон спорты
хуызтыл, хоккей республикёйён куыд ёнтысы, ууыл.
Куыд зонут, афтёмёй Цёгат Ирыстонмё схёццё
Континенталон хоккейон лигёйы кадджын спортивон
Гагарины Кубок. Нё республикёмё йё схёццё
кодта номдзыд хоккеист Вячеслав Анисин.
Сёйраг Кубок 10 боны дёргъы Уёрёсейы цыппар

горётыл ёрзилын кёныны хъуыддаг бантыст "Рос-
телеком"-ы руаджы. Нырмё йё федтой Ростовы,
Сочийы, Ирыстонёй та абалц кёндзён Астраханьмё.

Нё уацхёссёг

Архайд

Гагарины Кубок
РЦИ-Аланийы Сёргълёууёг Сергей МЕНЯЙЛО

фембёлд хоккейё Дунейы, Европёйы, Советон
Цёдисы чемпион Вячеслав АНИСИНИМЁ. Уый
ацы бонты уыд Ирыстоны уазёг.

Аивад 

Ивгъуыд сабаты Цёгат Ирыстоны дзыллон
хабархёссёг фёрёзты минёвёрттё ёмё дзёуджы-
хъёуккаг аивадуарзджытё бакастысты ног киноныв
"Командир"-мё. Уыимё, кинонывы ёппётуёрёсе-
он премьерё уыдзён ёрмёстдёр 22 февралы.

Киноныв “Командир”: 
премьерёйы агъоммё...

"Уый фёбёрёг кодта
йё комкоммё эфиры
Уёрёсейы Президент
Владимир Путин дёр. Сты
фёлтёрдджын хёцджы-
тё, бёрёг у, кёй бафёл-
ладысты, уый дёр, фёлё
сё цёстытё цёхёр ка-
лынц. Ныртёккё хёстон
цауты бынатёй сыздёхт
РЦИ-Аланийы Сёргълёу-
уёджы ёмё РЦИ-Аланийы
Хицауады Администрацийы
разамонёг Гобеты
Ибрагим. Куыд радзырд-
та, афтёмёй не ‘мзёх-
хонты къордты алцыдёр у
нывыл уавёры. Уёлдёр
командёгёнынад сыл йё
зёрдё дары", — загъта
республикёйы Сёргъ-
лёууёг.
Регионы туризм куыд

рёзы, уый дёр студент-
тём фёкаст ахсджиаг.
Сергей Меняйлойы ныхас-
мё гёсгё, республикёйы
аразынц стыр проекттё
"Мамысон" ёмё "Алани-
парк". Инвестортё туриз-
мы фарстатём стыр ёр-
гом здахынц. Туризмы
рёзтимё бёттём амал-

хъомады, экономикёйы
размёцыд ёмё ног
куысты бынёттё.
Студенттёй иу ёрхатыд

Сергей Меняйломё, цё-
мёй Социалистон Фёл-
лойы ёртё хатты Хъёба-
тыр Ефим Славскийы
цыртдзёвён рахёссой
завод "Электроцинчы"
фёзуатёй институты
кёртмё. Республикёйы
разамонёг бузныг загъта
фёсивёдён, ахём фарс-
татём уазал цёстёй кёй
нё кёсынц, уый тыххёй.
Фарстатё баст уыдысты

бинонты ёмё фёсивё-
дон политикёимё, Цёгат
Ирыстоны дарддёры со-
циалон-экономикон рёз-
тимё. Бафарстой респуб-
ликёйы Сёргълёууёджы
йё хёстон ёмё паддза-
хадон службёйё. Уёдё
фёлтёрты ‘хсён хицён-
дзинёдтё цёй мидёг
сты, уый дёр сё фёндыд
базонын. Сергей Меняй-
лойы ныхасмё гёсгё, иу-
тё хуыздёр, иннётё — ёв-
зёрдёр кёнё цауддёр
схон, уый раст ахаст нёу.

"Рёстёг куыд ивы, аф-
тё ивынц хёзнатё дёр.
Сымах стут уё рёстёджы
цот, ныртёккё цы хъуыд-
дёгтём арёхсут, мах уы-
дёттём нё арёхстыс-
тём. Уё хъуыдыкёнынад
уёлдёр у. Ныртёккё
адёмы авналёнтё пара-
хатдёр сты, хъуамё уё
бон уа уыдонёй пайда кё-
нын. Афтё куы фёзё-
гъынц, сымах "тикток"-ы
фёлтёр стут, уёд сыл ма
ёууёндут. Ёмхуызонёй
уё иу сёрвасёнёй куыд
ис ёрфасён. Нё фёси-
вёд у тыхджын, уёндон,
сё уды сконд рёсугъд.
Нё рагфыдёлты хёзнатё
нын тынг ахсджиаг сты,
уыдонёй иуварс хизён
нёй", — фёбёрёг кодта
республикёйы Сёргъ-
лёууёг.
Арёзтадон къордты сё-

рён архайды тыххёй РЦИ-
Аланийы Сёргълёууёджы
Арфёйы фыстёджытё
райстой Гёйбёраты
Батрадз, Гёбёраты Ир-
бег, Гутнаты Георги,
Джимиты Ритё, Дзукъа-
ты Давид, Хъалёгаты
Артур, Козаты Сослан,
Сланты Иринё, Танде-
латы Сослан, Уыртаты
Таймураз, Чеджемты
Мырзабег.

РЦИ-Аланийы 
Сёргълёууёджы
ёмё Хицауады 
пресс-службё

Фембёлд

Уёрёсейы Студентон арёзтадон къордты змёл-
ды 65 азы сбёрёг кёныны размё РЦИ-Аланийы
Сёргълёууёг Сергей МЕНЯЙЛО фембёлд Цёгат
Кавказы Хёххон-металлургон институты студентон
къордты минёвёрттимё. Студентты фёндыд базо-
нын, сёрмагонд ёфсёддон операцийы архайджытё
сёхи куыд ёнкъарынц, уый. Сергей Меняйлойы
ныхасмё гёсгё, нё фёсивёд хёцынц тынг хорз.

Абон йёхёдёг зёххы
къорийыл, мингай адёй-
мёгтё кём мёлы, ахём
агрессивон хёстытё чи
тауы, мах та демократи
ёмё адёмуарзондзина-
дыл чи ахуыр кёны, уыцы
тугцъиртё сё хъёддаг
миты тыххёй Нобелы пре-
митё исынц. Ныртёккё
иуёй-иу паддзахёдтё,
абырджытау, раст адё-
мён цёрыны фётк амо-
нынц, ома, дам, нын уё
ёрдзы хъёздыгдзинёдтё
лёварёмхасёнтёй дёт-
тут. Ёгъдау ёмё ёфсарм
чи нал ёмбары, уыцы
ёнёчетартё нё талынг
адём рахуыдтой.
Фёлё ёппётёй хъы-

гагдёр та уый у, ёмё кол-
лективон Ныгуылёны по-
литикон архайджытён та
бынтон сё зонд фёцыди,
рауади сё, уёлдёр цы
фараст рынчыны кой код-
тон, ахёмтё. Диссаг уый
нёу, раздёры дуджы-иу
гимназы цъёхснаг уистёй
цёй тыххёй надтой ахуыр-
дзауты, ахём ёнёзонд,
ёнёбындур ныхёстё куы
фёкёнынц адёмы раз.
Фёлё ныгуылён паддза-
хёдты политиктё ёмё
нёхи либералтём фё-
зынд ахём уагёвёрд —
дзурынц ёмё фыссынц,
дзуапп кёуыл нё ратдзыс-

ты, ахём мёнг хабёрттё.
Стёй иу чысыл се 'муд куы
'рцёуынц, уёд сё
фыстытё халынмё фев-
налынц.
Зёгъём, йё бёрзонд-

дзинад пан Порошенко со-
циалон хызты кады зар-
джытё кодта, йёхимё
гёсгё Америкёйы ёв-
зёрстыты чи хъуамё рам-
былдтаид, уыцы Хиллари
Клинтонён, Трампы та йё
чъизи цырыхъхъёй надта.
Фёлё Трамп куы амбылд-
та, уёд пан Порошенко
ёвёстиатёй йё фыстытё
фехёлдта. Стёй ёрмёст
уый нё, фёлё Украинёйы
уёды хицауады иннё
уёнгтё дёр.

Фехалын сын куы нё
бантысы, уёд та ёндёр
мёнгарддзинёдтё ёр-
хъуыды кёныц. Фёзё-
гъынц, не знёгтё нын нё
ныхёстё сзыгъуыммё
кодтой, сё арф хъуыды
сын раст нё бамбёрстой
ёмё бирё ёндёр ахём

ёфсёнттё фёагурынц.
Иу ёмё дыууё хатты сё
нё бахъёуы сёхи раст
кёнын, фёлё та ногёй,
уырыссаг ёмбисонды
загъдау, уыцы халамёр-
зёныл ныллёууынц.
Фёлё ма ис зёххыл

бёрнон политиктё. Сё иу
— нё Сёйраг командёгё-
нёг. Ядерон паддзахады
сёргъы лёугёйё, уый
ёппынёдзух йёхи алы
хъуыддаджы дёр бёрно-
нёй ёвдисы. Зонём ёй,
бёстыл ёрмёст дыууё
стыр ядерон паддзахады
кёй ис — Уёрёсе ёмё
АИШ. Лыстёг ёркёс-
гёйё та, абон Уёрёсемё
цы хёцёнгарз ис, ахём

нырма никёмё ма ис, уы-
цы хъуыддаджы иннё пад-
дзахёдтё, ёмткёй райс-
гёйё, фёсте баззадысты.
Ныгуылён бёстёты по-

литиктёй быдзёутё ра-
уад, ёрдз адёймаджы
куыд сфёлдыста, ууыл сё
къух систой, нёлгоймаг
сём сылгоймаг у, сылгой-
маг та — зачъеджын нёл-
гоймаг. Нёлгоймаг нёл-
гоймагимё къайад аразы,
афтё — дыууё сылгой-
маджы дёр. Ёрдзы ных-
мё кёй цёуынц сёхё-
дёг, уый сём ёгъгъёд
нё кёсы, фёлё ма иннё
паддзахёдтён дёр тых-
хёй хъарынц уыцы "хёз-
натё". Ныгуылёйнаг бёс-
тёты разамонджытё ёмё
политиктё паддзахадон
политикё ёмё дзёгъёл
дзёнгёда кёрёдзийё
нал хицён кёнынц. Фёлё
сё ёнёбындур бёр-бёр-
мё хъусёг нал ис. Ныр-
тёккё ралёууыд бынтон
ёндёр дуг. Ныгуылёйнаг
политиктёй хъауджыдёр
Владимир Путин никёд
загъта, йёхи раст кёныны
охыл, мё ныхёстё мын
ныззыгъуыммё кодтат,
зёгъгё. Алкёддёр фё-
дзуры дипломатон ёгъ-
дауёй, йё алы ныхасы
дёр вёййы уёз. Уымён
ёвдисён — йё ныхас
америкаг журналист Такер
Карлсонимё дёр. Нё
Президентён йё сагъёс,
фыццаджыдёр, вёййы
паддзахады пайда ёмё
хорздзинадыл.

Юрий ПЕТРОСОВ,
ёхсёнадон 
уацхёссёг

Цёстёнгас

Дыууё мин азы разёй моладзандзинады бын-
дурёвёрёг зёронд Антоний загъта, ралёудзён,
дам, ахём рёстёг, фараст рынчыны бацёудзысты
ёнёнизмё ёмё йын зёгъдзысты: "Ды рынчын дё,
уымён ёмё мах хуызён нё дё". Ёнхъёлдён,
ёмё дардмёуынаг куырыхон зёронд цы заманы
тыххёй дзырдта, уый ралёууыд. 

Йё сагъёс — 
паддзахады пайда ёмё 

хорздзинадыл

Студентон арёзтадон 
къордты змёлд

Фиппаинёгтё

Нё зёдбадён 
бынёттё 

хынджылёггаг систы
Ирон лёг рагёй-ёрёгмё

дёр кадыл мёлёг   уыди, на-
мыс ёмё фыдёлты цытджын
хъуыддёгтёй — сёрбёрзонд,
уёд ныл цы ёрцыди ацы ду-
джы? Уёвгё, хъёддаг ёмё
хёлд капитализмёй цы до-
мём, йё сёйраг нысан — ёх-
ца  куыдфёндыйё дёр  амал
кёныны бындур куы у, уёд. 
Ацы ёгады цауы фёдыл ин-

тернеты хызы ёнёхъён
Уёрёсейы бирё адёмты ми-
нёвёрттё сё хъуыдытё фыс-
сынц ёмё ныл худынц, цыма,
Ирыстонёй уёлдай ахём ху-
динаг никуы никёмё ёрцыд.
Бынтон диссаг та нё "сыхёг-
тё" сты. Хур сыл скаст, сё
цёстытёй ракастысты, ёгайт-
ма уын, "кадджын алантё",
ахём  ныв федтам, зёгъгё. 

Ёрёджы нё бёстёйы ёр-
дёгахуыргонд шоубизнесы
"стъалытё" фырхъалёй цы
хиирхёфсён мадзал сарёзтой
"Вечеринка Ивлеевой", зёгъ-
гё, уый  Уёллаг Фыййагдоны
"бёгънёг изёры" цур ницы-
уал у. Амбылдтой ирыстойнаг
"бёгъатыртё". Уыцы чъизи,
ёнёгъдау митё радзургёйё
не сты, фёлё диссаг у, нё

кёмтты  зёдбадён бынёт-
тёй, Куырттаты ком рагзаман-
тёй нырмё дёр Хъёриуы
дзуёрттём кувынц, Хъёриуы
дзуёрттыстён, зёгъгё, фё-
зёгъынц, уёд, уыцы ёгъдау
цъыфы сызмёнтынмё, ком
фегад кёнынмё йё ныфс чи
бахаста? Тёхуды, ёмё мёрд-
тёй куы сыстиккой Цёгёраты
Созырыхъо, Бызыккаты Хъо,
Цехъоты Дёцци, Таучелаты
Аслёнбег,  Мырзаганты Уане,
Дулаты Хъасай ёмё иннё
номдзыд хистёртё, уёд, цы-
мё, цы зёгъиккой, цы уынаф-
фё рахёссиккой  ацы "бёгъ-
нёг изёры" архайджытён?
О, уыдон ёрцёуджытё сты,

Уёрёсейы алы къуымтёй нём
улёфынмё чи цёуы, уыдон.
Фёлё  канд "бёгънёг изё-
ры" архайджытё не сты аххос-
джын, бёгъдулёгён сын ёх-
цайы гуцъулайыл хорз фадёт-
тимё ёнёхъён хёдзёрттё
чи ратты, уыдоныл дёр — ах-
хосы хай. Ёмё дис кёнём,
Куырттаты ком ёнёхъёнёй
дёр арёзтад кёй  фестад,
ууыл. Къёвдайы фёстё зокъо-
ты хуызён коттеджтё рёзынц
бонёй-бонмё. Ёнхъёлдтам,
хохёгтё сёхицён ног царды
хорз уавёртё аразынц, къё-
дзёхрёбын тъёпёнсёр хё-
дзёрттёй балидздзысты
цъёхсёр галуантём. Фёлё

уыцы арёзтёдтё кёнынц ён-
дёр адёймёгтё, Куырттаты
коммё ёппындёр чи ницы
бар дары, ахёмтё. Уый, дам,
бизнес у, цёрынён дёхёдёг
амёлттё кён. Зёххытыл фё-
хёлоф кодтой, къёдзёхтё
ёмё хъёдтё дёр ма бай-
уёрстой ёмё февнёлдтой
"хётёндонтё" аразынмё.
Рог ёхцатё бакусён  ис, хин-
дзинад ёмё  дём сёрёндзи-
над хёццё кёнёнт, уый йед-
дёмё, ёндёр сё цёмён
хъёуы быдырты сё астёутё
риссын кёнын. Ёмё нын ёх-
цайы охыл нё мёрдты стджы-
тимё туристтё сё къамтё
исынц Дёргъёвсы, тагъд та,
Къостайы загъдау, нё рухс

кувёндёттёй хынджылёг
кёндзысты.

Чи — тохы быдырмё,
чи та — йёхи
ирхёфсынмё

Мёлдзыгён йе сёфт куы
'рцёуы, уёд ыл базыртё ба-
зайы.  Йё мадёлон ёвзаг
ёмё ёгъдёуттыл  стырзёрдё
чи суа, уымён национ цёсгом
нал вёййы, уый ёлгъыст ёмё
мёгуыр у. Украинёйы зёххыл
нё хъёбултё Ирыстон ёмё
нё бёстёйы сёрвёлтау сё
удтё не 'вгъау кёнынц. Бирё-
тё дзы ёнафоны бацарёфтыд

сты. Ирыстон саударёг ма-
дёлтёй байдзаг, ацы ёнак-
кёгтё та уёрёдёс кёнынц
хёстон заман. Кёд дё тых
ёмё дё хъару цы фёкёнай,
уый нёй, уёд ма ацу хёстмё
ёмё дё лёгдзинад уым рав-
дис, дё Райгуырён Ирысто-
нёй хынджылёг кёныны
бёсты. Ёвёццёгён, афтё
ёнхъёлдтой, ёмё сын сё
чъизи хъёлдзёгдзинад, "пир
во время чумы" ничи базон-
дзён. Хатыртё ма курынц
Ирыстонёй, фёлё кёй хъё-
уынц сё хатыртё, сё фёс-
монтё? Тыгъд быдыры йё
рохтё кёмён феуёгъд уой,
уый  ма чи бауромдзён уый
фёстё дёр. 

Иронау нё, 
ёрмёстдёр —
англисагау!

Ацы царды дис  ницёуыл
уал хъёуы кёнын.  Ёрёджы
Дзёуджыхъёуы  разамынд уы-
наффё рахаста, нё республи-
кёйы фёсарёйнаг нёмттимё
цыдёриддёр дуканитё ис, уы-
донён сё уырыссаг ёмё
иронмё раивыны фёдыл. Тынг
ёхсызгон хабар, фёлё та ацы
хъёппёрис бирёты зёрдёмё
нё фёцыд. Иутё  фёрсынц,
дукани "Adidas"  кёнё, дам,
"Ostin"  иронау куыд ныффыс-
дзысты, уымёй. Цёмён нё
хъёуынц фёстёзад митё,
ёниу "ёххуырстытён" цы
уёлдай у, зёгъгё, фыссынц
интернеты хызы англисаг ёв-
заджы фарсхёцджытё. Радио,
телеуынынад ёмё мыхуыры
фёрёзты зёгъён кёмён
нёй, ахём фадёттё параха-
тёй дётты интернет.  Кёй цы
фёнды, уый фыссы. 
Ирон нёмттё худинаг кё-

дёй нырмё систы, ёви Англи-
сёй дёлдёр лёууём? Ду-
нейы адёмты кёрёдзиуыл
уёддёр нё ардауём. Англи-
сён Уёрёсе йе 'нёуынон у,
цёстысындз, мах та йын йе
'взаг хохы цъупмё систам.
Уый, дам, дунеон ёвзаг у,
хъёздыг ёмё амондджын фи-
дёнмё сыгъзёрин асин. Нё
рагфыдёлтё скифтё, сёр-
мёттё ёмё алантё зёххы
къорийыл сё фёд кём нё
ныууагътой, ахём  нал баззад,
ёмё алы ран дёр сё ном ка-
ды бынаты ёвёрд ис. Абон
дёр нын не ‘взаг фёсарёйнаг
алы бёстёты цымыдисёй
ахуыр кёнынц. Махмё та, гыц-
цыл Ирыстоны, иуёй-иу схъёл

уырыссаг  ирёттё сё мадё-
лон ёвзагыл былысчъилтё кё-
нынц, цыма ирон ныййарджы-
тёй, ирон мыггёгтёй дёр не
сты, уый хуызён. Англисагау
дыууё дзырды базыдтой ёмё
сёхимё "лордтё" ёркастыс-
ты. Этникон "алантё" сты, уый
сё ферох. Кёд дын афтё
ёнёуынон у ирон ёвзаг, уёд
ацу Англисмё,  Америкёмё
ёмё уым цёр, цы тыхбегара
дыл ис ирондзинадён быхсын-
мё?
Алцыдёр бинонты 'хсёнёй

цёуы. Хистёр йё кёстёры
куы нё ахуыр кёна мадёлон
ёвзаг ёмё  нё фыдёлты
ёнёфыст закъёттыл, уёд цё-
мё ёнхъёлмё кёсём хор-
зёй? Иннё ахём — нё горё-
ты егъау баннерты рекламё.
Чидёр, йё мадёлон ёвзагмё
стыр уарзондзинад ёвдис-
гёйё, аргъуанты нывы сёрмё
ёрфыста "Нё фыдёлты
дзуёрттёй нёхи бафёдзёх-
сём". Растдёр  уыдаид "Нё
фыдёлты дзуёрттыл нёхи ба-
фёдзёхсём", зёгъгё. Ирон
ёвзаджы факультет  дёр нём
куы ис, ирон куырыхон хистёр-
тё, ирон ёвзаджы ахуыргён-
джытё,  газет "Рёстдзинад",
фысджытё, уёд уыдонёй ис-
кёй бафёрсён нё уыд, куыд
растдёр ныффыссон,  ёви
фёрсын сёрмё хёссинаг
хъуыддаг нёу? 
Мё уацхъуыд цёй фёдыл

райдыдтон, уый тыххёй та
хъёуы хъомыладон куыст ба-
кёнын скъоладзаутё ёмё
ёрыгон фёсивёд-студентти-
мё, бацамонын сын, нё фы-
дёлтём ахём митё ёгад кёй
уыдысты, сындзджын арты
дёр-иу бирёты баппёрстой,
цёмёй ёхсёнады ахём худи-
наггёнджытё ма уа. 

САУТЁТЫ Тамилё

Персайнаг паддзах Дарий (паддзахиуёг кодта 36 азы)
раззаг Азийы егъаудёр сахар Вавилон куы басаста, уёд
сфёнд кодта скифтём бабырсын. Скифты хистёртё уый
куы базыдтой, уёд бауынаффё кодтой афтё: персай-
нёгты ныхмё лёгёй-лёгмё быдыры схёцыны фаг сём
ёфсёдтё нёй. Уымё гёсгё фёуыдзысты дыууё къор-
ды, разамынд сын дётдзысты Скопасис ёмё Иданфирс. 

Уыцы къордтё хъуа-
мё асайдтаиккой сё
фёстё персайнёгты
се 'нёкёрон быдыр-
тём, сёхёдёг та
сёхи фёсвёд кён-
гёйё ёмё сё фёс-
тё нёдёр цъайтё,
нёдёр фосхизёнтё
уадзгёйё знагён. 
Дарий сё йё

бирё ёфсёдтимё
сырдта ёмё сырдта,
фёлё сё йё бон
баййафын нё уыд,
йё хёстонтё та ёв-
зёрстой стыр зын-
дзинёдтё. Ёрёджи-
ау Дарий сфёлмё-
цыд ёмё арвыста
лёг Иданфирсмё
ахём ныхасимё:
"Дистё дыл кёнын, лидзыс мё, лидзыс, афтёмёй та
дё бон у ахём уавёрён кёрон скёнын — кёнё схёц
мемё, ёмё сбёрёг кёнём уёлахиздзауы. Кёд нё,
уёд та ёрбацу дё паддзахмё, ёмё баныхас кёнём
лёгтау"...
Иданфирс ём арвыста: "Ёз дё тёрсгё дёр нё кё-

нын, лидзгё дёр дё нё кёнын. Цёуылнё хёцём де-
мё? Махмё нёй сахартё, нёй хуымгонд зёххытё, кё-
цытён фесафынёй тарстаиккам. Хёцгё скёндзыстём
демё ёрмёстдёр уёд, ёмё нын нё фыдёлты ингён-
тё куы ссарат ёмё сё куы ныппырх кёнат. Уёд ёй
фендзыстут, нё бон у ёви нё уё ныхмё фёлёууын...
Уый-иу хъуыддаг. Иннёмёй та дын зёгъын — мё пад-
дзах ды нё дё, фёлё Зевс, стёй мё рагфыдёл ёмё
скифты ус-паддзах. Ды дёхи мё паддзах кёй схуыдтай,
уый тыххёй та мын дзуапп ратдзынё..."
Кёд стыр быцёуёй скифтё сёхи хызтой, уёддёр-иу

сын фадат кём фёци, уым-иу ахъаззаг ёлхысчъытё
фёкодтой персайнёгтён. Ёцёг иу хъуыддаг тынг хъыг-
дардта скифты хёстонты ёмё ёххуыс кодта персайнёг-
тён — скифты бёхтё тынг тарстысты знёгты хёрджы-
тё ёмё хёргёфсты уындёй ёмё хъёрёй, уымён
ёмё скифты быдырты уыцы цёрёгойтён сё кой дёр
нё уыди. Куыддёр-иу сё федтой, сё уасын-иу сын куы
фехъуыстой, уёд-иу сё мидбынат тарстхуызёй кафын
райдыдтой, барёгмё нал хъуыстой... Фёлё сыл куыд-
фёстёмё сахуыр сты ёмё нал тарстысты...
Уёддёр иуахёмы скифтё сёхи, стёй сё цёдисон

адёмты хёстонты дёр ёрёмбырд кодтой ёмё иу бы-
дыры ёрлёууыдысты ныхёй-ныхмё персайнёгты раз.
Хёст мёнё-мёнё райдайдзён, зёгъгё, афтё ёвиппай-
ды дыууё ёфсады 'хсён кёцёйдёр рагёпп кодта тёр-
хъус. Скифтё йё куыддёр ауыдтой, афтё иу цалдёрёй
тёрхъусы фёстё ныййарц сты. 
Дарий уый куы федта, уёд стыр дисы бацыд, стёй йё

хёстон разамонджытём фёдзырдта ёмё загъта: "Адон
хуымётёджы адём не сты, ёрдумё дёр нё куы нё да-
рынц, далё тёрхъус ёрцахсынмё сёхи куы аппёрстой...
Ёвёццёгён, хуыздёр уыдзён хорз ахъуыды кёнын, ёда-
сёй ардыгёй фёстёмё куыд ацёуём, ууыл..."

(Геродот, рагон бердзенаг историк, царди нё
дуджы агъоммё 484 азёй 406 азмё)

Ирон адёмы историйы хрестоматийё

Нё рагфыдёлты цардёй

Ёхцайы охыл алцыдёр ёмбёлы?

Тёрхъус 
баурёдта хёст...

Цас фылдёр ёгъдёуттыл фыссём ёмё дзурём,
уый бёрц фыддёргёнгё цёуынц. Ёндёр куыд бамба-
рён ис,  Уёллаг Фыййагдоны цы ёгаддзинады цау ай-
хъуыст, канд нё республикё нё, фёлё ёнёхъён
Уёрёсейыл дёр, уымён? Ёрыгон чызджытё ёмё
лёппутё, наркотик метадонёй фёхъёстё уёвыны
фёстё цы "бёгънёг шоу" сарёзтой, уыцы  ёнёуаг
хёлд миты   худинагён  цавёр  ныхёстёй ис сраст-
гёнён? Хур бон арвёй дур ёрхауёгау куы фестём,
уыцы видеойы скъуыддзёгтё фенгёйё.

Юбилей

Чи зоны, куыд рауадаид
садойнаг цардбёллон чыз-
джы хъысмёт, йё ныййа-
рёг Беджызаты Наталья
йё хъёбулы цардвёнда-
джы цыд куы нё аивтаид,
уёд. Цёвиттон, Ирысто-
нёй Щукины номыл учили-
щёмё курдиатджын фё-
сивёды куы 'рвыстой, уёд
Орзетё ахуыр кодта Цёгат
Кавказы хёххон-металлур-
гон институты фыццёгём
курсы. Кёцы ныййарёджы
нё фёнды йё кёстёры
хорздзинад, мады зёрдё
та зонаг у, ёмё йё чыз-
гён бауынаффё кодта, ба-
фёлвар, зёгъгё. "Цёмён
мё хъёуы, мёнён ам дёр
цёуы мё зёрдёмё"-йы
дзуапп фехъусгёйё, мад
йё ныхасыл бафтыдта:
"Ацу, Уарзетё, ацу!" Цып-
пар сывёллоны мадён
ёнцон кём уыд, хёдзар
кёуыл лёууыд, уый ип-
пёрд кёнын, фёлё уыдта,
йё чызг курдиатёй цух
кёй нёу. Ёмё нё фё-
рёдыд, йё фёнд рауад
ирон сценёйы радон стъа-
лыйы райгуырды разуац-
хёссён. 
Этуш, Андреева ёмё

Орочкайы хъомылгёни-
нёгты хъуыстгонд ирон
студи (Икъаты Мёирбег,
Хъулаты Верё, Хуырымты
Уырызмёг, Хъалёгаты Фе-
дя, Дзуццаты Райё, Цихи-
ты Мёирбег, Тёбёхсёуты
Зёирё) сыздёхтысты
1958 азы ёмё райдыдтой
кусын Ирон театры. Йё
цёст ыл ёрёвёрдта Са-
ламты Къола, уыцы рё-
стёгмё театры раззагдёр
актертёй иу, фыста пье-
сётё дёр. Фёстёдёр
уыдонмё гёсгё вёрд
спектаклты хъазыд йё фи-
дёны цардёмбал — Бек-
куызарон. Йё мысинёг-
тёй, Орзетё театры цы
бон фёзынд, уый хорз
бахъуыды кодта. Нёуён-
даг, ёнёныфсхаст уыд,
уырысмё, цёугёдонёй
сабырдёр, кёрдёгёй
ныллёгдёр кёмёй фё-

зёгъынц, раст ахём. Ра-
уагъдонты дзуапдёттён
спектакль "Дочь русского
актера"-йы хъазыд Вероч-
кёйы — хъёлдзёг, цырд,
цингёнаг чызджы ролы.
Фыццаг фендёй цы миниу-
джытё раиртёста Къола,
уыдонёй ницыуал баззад.
"Иу спектаклы артисткё
равдыста ёртё фёлгон-
цы, ёртё алыхуызон ха-
рактеры, залы бадджыты
дисы 'фтыдта ёндёр фёл-
гонц исыны аивадёй", —
фыста Къола, азтё куы ра-
цыд, уёд.
Уёвгё йё Орзетё дисы

бафтыдта, куыд канд акт-
рисё нё, фёлё куыд фи-
дёны цардёмбал, афтё
дёр. Уыцы рёстёг, йё
чызджы мады зёххон ду-
нейё ацыды фёстё йё
хъомыл кодта иунёгёй,

театры сын иу уат рауёл-
дай кодтой, ёмё уым цар-
дысты.
Бонтё цыдысты, Къола

ёмё Орзетё сё цард
баиу кодтой, бинонтё ёр-
цардысты Дзёуджыхъёуы
Маяковскийы уынджы. Се
'нкъарёнтё ёргом кёной,
уый сё дыууёмё дёр нё
уыд. Афтё сё хистёртё

хъомыл кодтой. Суанг сё
ноггуырд Наталья дёр,
ёгёрыстёмёй, сё узёл-
дёй цух ёййёфта. Аивтой,
хъёбулы хъёбул сын куы
фёзынд, уёд.  

"Ёнёвдёлон уыдысты

мё ныййарджытё, бонёй
репетицимё тагъд кодтой,
изёрёй та спектаклы ар-
хайдтой, стёй дёрддзёф
рёттём дёр арёх цы-
дысты. Се 'рбацыдмё-иу
ёз бафынёй дён. Уёд
сывёллёттё фылдёр хи-
барёй рёзыдысты, йё
цёст  мём мё хистёр хо
Бэллё дардта, не 'хсён

иуёндёс азы уыд, ёмё
мын уый уыд хо дёр, ём-
бал дёр. Орзетёйы
хуыдта йё мад. Уёдё нём
кёрты цёрджытё дёр сё
цёст дардтой", — мысы
йё сывёллоны бонтё Са-
ламты бинонты кёстёр. 
Къола — фронтовик, Ор-

зетё — хёсты сывёллон,
сё дыууё дёр бирё зын-
дзинёдтё бавзёрстой сё
цард баиу кёныны агъом-
мё. Рёстзёрдё адёймаг
уыд Орзетё, домаг — йё-
хицёй, стёй, йё алыварс
чи уыд, уыдонёй. Саузёр-
дё нё уыд. Рафыхтис-иу,
фёлё бирё нё хаста йё
маст, уадидёгён-иу фё-
цыдёр.
Дисы ёфтыдта, дыууё

алыхуызон адёймаджы,
сценёйы дыууё дёсныйы
"а" ёмё "о"-йё куыд фё-
цардысты сё царды фёс-
таг бонмё, уый. Орзетё —
эмоционалон сылгоймаг,
Къола — уёззаузонд, ба-
рон нёлгоймаг, ёрдзы ми-
дёг та ныхмёвёрдтё кё-
рёдзи ёлвасынц. Фёлла-
дёй-иу ёрбацыдысты,
хёдзары зылдтытё, би-
нонтён ёхсёвёр кёнын

йёхимё кастысты не
'рмёджы хъайтарён.
"Бёркадкъух уыд мё мад,
йё конд хёринаг — хёр-
зад, мёнё "фёрёты хъё-
дёй дёр кас сфыхтаид",
кёмёй фёзёгъынц,
ахём. Рёстёг ын чысыл
уыд, фёлё-иу ын куы фё-
зынд, уёд уарзта чъиритё

кёнын, зыдта йё, Къола
сё бирё кёй уарзы, уёл-
дайдёр — къабускъаджын.
Цасдёр нём цард мё
фыдыхойы чызг, Бэллёйы
карён. Арёх ёрымысём,
ахуыры фёстё-иу куы
'рбацыдыстём, уёд йё
конд хёринёгтё куыд ад-
джынён хордтам.  Макъа-
ронтё ивёзаг цыхтимё,
лывзё, алыхуызон гуыл-
тё", — зёгъы Наталья —
театр "Саби"-йы режис-
сер. 
Дыууёуатон фатеры

цардысты бинонтё. Спек-
таклыл кусгёйё, рольтё
хицёнтёй ахуыр кодтой,
хёдзары репетици никёд
кодтой, ёрмёстдёр —
театры. Уёдё хёдзары
куысты хабёрттыл ныхас
кёной, кёнё спектаклы
фёстё —  куыд ацыд, уый
фёдыл уынаффё кёной,
уымён дёр бинонты цар-
ды бынат нё уыд.  

"Нё йё фёндыд, цё-
мёй театры куыстаин,
ёгёр уёззау уаргъ ём
каст уыцы дёсныйад, уёл-
дайдёр — сылгоймагён.
Арёх мё нё хуыдтой се-
мё репетицитё ёмё
спектаклтём, фёлё-иу
уыцы стём хатт дёр залы
тыхджын къухёмдзёгъд
куы систой театрдзаутё,
уёд-иу куыд нё ныббуц
дён. Чысыл уыдтён, не
'мбёрстон, чи сты мё
ныййарджытё. Мёхёдёг
театры куы райдыдтон ку-
сын, ёрмёст уёд бан-
къардтон театрён лёггад-
гёнёджы уаргъ. 
Уёвгё, сценёйы мё

ныййарджытё нё уы-
дысты, фёлё актертё.
Мё мады федтон спек-
такль "Мады фарн"-ы хъаз-
гё ёмё фёкуыдтон. Сце-
нёйы мё мад нё уыд
уыцы рёстёг, фёлё авд
ёфсымёры ныййарёг.
Ёрмёст хёдзармё куы
бахёццё стём, уёд йё
сценикон фёлгонц раивта
мёхи мадмё.
Фёсарёйнаг ёвзёгты

факультет каст фёуыны
размё акуыстон режиссе-
ры ёххуысгёнёгёй сы-
вёллётты театры, ёмё
мё зёрдёйы ныххауд.
Лекъты Юри Аивёдты фа-
культеты режиссерты курс
куы байгом кодта, уёд ёй
каст фёдён ёмё 'рба-

цыдтён мё уарзон театр-
мё”, — зёгъы Наталья. 
Орзетёйы ёгёрон

уарзтёй уарзтой йё сту-
денттё, ахуыр кодта хо-
реографтё ёмё вокалист-
ты, уыдис ын актерты цал-
дёр рауагъды. Арёх-иу
уыдысты сё хёдзары, йё
конд чъиритё сын уёлдай
ад кодтой. Фыццаг бакас-
тёй тызмёг дардта семё
йёхи, домдта ёппёт дёр
уагыл ёххёст кёнын. Фё-
лё сыл  зёрдёйё та
тыхст ёмё дзы ёххуыс
кодта   алкёмён дёр. Чи
зоны, хёсты сывёллон йё
чысылёй бёрнон цёстёй
кёй каст йё мады фё-
дзёхстмё, хёдзары кёс-
тёртём, уымён афтё ра-
хаста царды дёр.
Цёвиттон, мё хойы са-

битём фёкёсон, зёгъгё,
сё йё мады 'фсымёр
Константин, хёст цыд, аф-
тёмёй акодта Душанбе-
мё. Орзетёйыл уёд цыда-
ид аст азы, уыдта, йё ка-
рён сывёллёттё базары
алюмин цайданы "уазал
дон" хъёргёнгё кёй цы-
дысты. Бавдёлд, ёмё йё
дзёбёх дарёс скён-
гёйё, цёстыты разёй
ёрбайсёфт. Агурын ёй
райдыдтой, уалынмё фё-
зынд йёхёдёг кёугёйё,
скъуыд къаба ёмё рыгёй-
дзёгтёй. Куыд рабёрёг,
афтёмёй, мё мады 'фсы-
мёрён баххуыс кёноны
зёрдёимё ацыд базармё
дон уёй кёнынмё. Ёнё-
хуынд уазёджы къёйных
ми нё фёцыд базары йё
быцёуархайджыты зёр-
дёмё, ёмё чызг нады ба-
хауд. Хъёлдзёг уыд Орзе-
тё, уарзта худёджы ха-
бёрттё кёнын, уёлдай-
дёр-иу йё хо Нателлёи-
мё куы сиу сты, уёд.

2007 азы 12 декабры
Беккуызарты Орзетё ахи-
цён йё цардёй, фёлё
йё уёлёуон зёрдё, йё
фарн йемё нё ахаста.
"Зын мын куы вёййы, куы
стыхсын, уёд мын цы ба-
уынаффё кёниккой мё
мад ёмё фыд, зёгъгё,
ныссагъёс кёнын. Мё ра-
зы не сты, фёлё мын сё
фарн ёмё царды дёнцёг
тых дётты зындзинёдты
сёрты хизынён", — зёгъы
Наталья. 

ХУЫБИАТЫ Ларисё

УУыыдд ккъъооннааййыы ааррттаауу ххъъааррмм……
Беккуызарты Орзетёйы — Уёрёсейы ёмё Цёгат Ирыстоны адёмон ёмё

Цёцён-Мёхъёлы республикёты сгуыхт артисткёйы сфёлдыстадон къёбицы
уыд 200 сценикон ролёй уёлёмё, ахъазыд къорд аивадон кинонывы. Ирон
театры сёвёрдта 15 спектаклёй фылдёр, республикёйы театрты абон ёнтыст-
джынёй кусынц йё хъомылгёнинёгтё. Сценёйы дёсны стыр ёвёрён бахаста
республикёйы адёмон театрты рёзты хъуыддагмё. Хорзёхджын ёрцыд
майдантё "За трудовую доблесть" ёмё "За доблестный труд"-ёй.

Галиуёрдыгёй рахизёрдём: САЛАМТЫ Къола, ТЫДЖЫТЫ Эдуард,
БЕККУЫЗАРТЫ Орзетё, ДЗОЦЪИТЫ Артур, ГУЫБИАТЫ Хъазыбег, КЦОЙТЫ Михал

ГГааззеетт   ““РРёёссттддззииннаадд””
хицён адёймёгтё, куыстуёттё, кооперативтё,

алыхуызон фирмётё, кинотеатртё, клубтё ёмё
салонтёй асламдёр ёргътёй исы алыхуызон хъу-
сынгёнинёгтё — бёрёгбёттё, куывдтё, чын-
дзёхсёвтё ёмё райгуырён бонты фёдыл арфё-
тё, тёфёрфёстё, мысён бонты ёрмёджытё,
рекламё, уыимё — газеты радон, науёд та хёстёг-
дёр номыртём.
КУСГЁ БОНТЁ — къуырисёр, дыццёг, ёртыц-

цёг, цыппёрём, майрёмбон (9 сахатёй 18 сахат-
мё).

222255--6677--0033

РЕКЛАМЁ, ХЪУСЫНГЁНИНЁГТЁ

Профессиональное
опрыскивание

плодовых культур и   
декоративных
растений до

распускания почек
(с 22 февраля).

Тел.: 
8-928-856-90-89,
8-928-856-90-83

(Руслан).

Пошив матрацев и
одеял, есть в наличии 
и на заказ; стирка и

ческа шерсти.
Тел.: 8-989-037-18-04.

Ремонт стиральных
машин и 

холодильников.
Тел.: 

8-988-835-55-50 
(Азамат); 

8-963-377-80-00
(Борис).

Спортивон фидиуёг

Чысыл маймули царды рухс куы федта, ууыл
бирё рёстёг нёма рацыд. Фёлё, маймули-
ты цёрёнуат зымёгон хур куы 'рбатавы, уёд
йё хистёртимё рахизы ёддёмё ёмё уёд,
сабитё, ёмё сё сырддонмё чи 'рбахоны,
уыдоны цинёйдзаг  ныхёстён, сё узёлдён
кёрон нал вёййы. Чысыл фалдёр сё фист
калынмё сёхи  цёттё кёнынц сёгътё, рёх-
джы ралёудзысты хъарм бонтё, сё зымёгон
кёрцы та сын ёнтёф уыдзён. Ацы мёйы кё-
рон сырддоны цёрджытыл ёфтын райдай-
дзысты, ёдзух ёнцой чи нё зоны, уыцы чъыл-
липпёй кафаг сёныччытё. 
Уёвгё та, Дзёуджыхъёуы сырддоны цё-

рынц ёгас дунейы сырдтё, райдай домбай
ёмё теуайё, ёмё фёу денджызы хъазтё,
кёрчытё ёмё бабызтёй. Йё цёрджытё
ёмё ёрбацёуджыты ёдасдзинады охыл хи-
цён кёнынц ёфсён быру ёмё вальертёй,
иннётё та ёвёлмёстёй зилынц сырддоны
фёзуатыл, кёд егъау нёу, уёддёр дзы сёхи
хорз ёнкъарынц. Афтё рауад, ёмё сём цё-
рёгойтё  ёрбахауынц алы бёстётёй, рын-
чын чи вёййы, уыдоны сдзёбёх кёнынц. 
Сырдтё кёд ёрдзон уавёрты нё цёрынц,

сё миниуджыты кёцыдёр  хай ферох кодтой,
уёддёр сём удёгас хъазёны цёстёй кёсын
рёдыд хъуыддаг у. Ёрмёст домбайы бёз-
джын хъёлёс, арс йё фёстаг къёхтыл слёу-
гёйё, куы ныууынёргъы (зымёгон ёрсытё
сё лёгётты фынёй кёнынц), мёлхъы цъёхс-
наг хъёлёс  куы райхъуысы денджызы хъазты
хъи-хъи-хъи-имё, уёд сырддонмё ёрбацёу-
джытё бамбарынц, зёххон царды адёймаджы
рёсугъд ёнкъарёнтыл   чи ёфтауы, уыцы уд-
гоймёгтём уарзондзинады бёрц.

ХУЫБИАТЫ Ларисё,
авторы ист къам

Уалдзёг ёрцёуы

Дыууё сыхаг усы — Зёрёда ёмё Хор-
ческё бадынц хурварс, ёмё сын бацай-
дагъ ныхас. Зёрёдамё куы хъусай, уёд
йё чындзёй ёппёлынёй ёфсёдгё дёр
нё кёны. Цёвиттон, иунёг зёды хай уы-
дис, ёмё йё кёрты Дзерёйы хуызы ёр-
бадт. Алцёмёй — ёххёст, алцы зонаг,
арт нё федтай, ахём — алы хъуыддаджы
дёр. Уый хыгъд йё сыхагён та йё чындз
йё цёсты сындз у, цёмёй, дам, дын дзы
мёхи растауон, ницёмё арёхсы. Ахём
"кад" ын кёны сыхы 'хсён дёр — дё
куыдзмё мидёгёй цы номёй  дзурай,
ёдде дёр ёй афтё хонынц.  
Ныр дёр Зёрёдайён йё ныхасы сёр

йё чындз у. Хорческёйён ёппёлы: 
— …Знон цёхёрадонмё рауадтён,

уым мё къабайы дыс телыл фёхёцыд
ёмё аскъуыд. Мё зёрдё йыл фёрыст,
фёлё Дзерё афтё, ма, дам, тыхс ёп-
пындёр. Бавдёлд ёмё йё афтё рё-
сугъд ахуыдта, цыма скъуыд дёр нё уыд.
Йё сынчы бын не сбёрёг...

— Уёдё мё чындз дёр знон хуыссёны
цъёрттё цёхсадта, ёмё уыдоныл дёр
не сбёрёг, ёхсад сты, уый, — йё былтё
фёцъупгёнгёйё, йё бинойнагёй "рап-
пёлыд" Хорческё дёр.

ГАПБАТЫ Алетё

Мидбылты худгёйё

““УУыыйй ёёммёё ддыынн ммёё ччыыннддзз!!““
Ёфсинтё ёмё чындзытё цалынмё уа зёххы цъарыл, уёдмё нё сихсидзысты сё

худёджы хабёрттё дёр. Алы ёфсин дёр кёддёр чындз уыдис, алы чындзы дёр, Хуы-
цау ёй дзёбёх куы уадза, уёд ёфсины бынатмё хъёуы. Ацы хъуыды сё дыууётё
дёр ёппынёдзух сё зёрдыл куы дариккой, бёргё… Фёлё арёхдёр сё ахастдзинёд-
тё рёсугъд ёмё фёзминагмё дард фёлёууынц. 

Доныхъаз систа йё базыртё, ёмё 
чъыллиппёй кафынц сёныччытё

Уалдзёджы комулёфт банкъард-
той цёрёгойтё дёр. Уый бёрёг у,
Дзёуджыхъёуы сырддоны цёрджы-
тё ёртхъирёны мёйы астёу сёхи
куыд дарынц, уымёй.

Чиныгуаты кусджыты куырдиат Уёрё-
сейы Федерацийы субъектты 'хсён кон-
курсы ёвзёрст ёрцыд. Бацёттё кодтой
хъёугё гёххёттытё сё архайд фёны-
вылдёр кёныны тыххёй нырыккон уа-
вёрты, сарёзтой фидёны куысты
программё. Ёппёт уыдёттё барёвдз
кёнынмё сём фёкастысты республи-
кёйы Национ чиныгуат ёмё Мёздёджы
библиотекёйы системёйы кусджытё.
Агъуыст бындурон цалцёггонд ёрцыд,
баивтой йын йё "фёлыст", фёногдёр
ын кёндзысты йё чингуыты фонд дёр.
Ам уыдзён Интернет, архайын дзы ём-
бёлдзён нырыккон технологитёй.

Бынёттон цёрджытё тынг бацин код-
той ацы цауыл. Куыд зёгъынц, афтёмёй
сын нырёй фёстёмё уыдзён фадат
ацы бёстыхайы баулёфынён, ног чин-
гуытё ёмё журналтём ёркёсынён.
Ахём уавёрты адёймагмё, ёнёмёнг,
фёзындзён ног исты базоныны фёндон.
Станицё Терскаяйы чиныгдоны сёргъ-

лёууёг Анастасия Бойко та зёрдё
ёвёры, ног уавёрты зёрдиагёй кёй
архайдзысты алыхуызон цымыдисаг куль-
турон мадзёлттё,  мастер-кълёстё
ёмё лекцитё  аразыныл. Уыимё, сёхи-
цён сёйрагдёр хёсыл нымайынц ар-
дём фёсивёды раздахынмё, уымён
ёмё абон, Интернеты дуджы, уыдон чи-
ныгмё сё хъус нал дарынц. Ёмё ныр
ёрыгон чызджытё ёмё лёппуты  ба-
фёнддзён моделон чиныгуаты ног тех-
нологитёй  архайын. 

БУТАТЫ Азёмёт

Мёздёджы районёй

Чиныгдонён — ног уавёртё

Ирон фыдёлтыккон зарёджы фарн фёлтёрёй-фёлтёрмё цёмёй рёсугъдёй
цёуа, ууыл зёрдиаг ёмё бёстонёй чи архайы, нё уыцы аивады дёснытёй иу у
зындгонд хормейстер, РЦИ-Аланийы адёмон артисткё Дзанайты Георгийы  чызг
Ольгё.
Уёздан, хёдёфсарм, зондджын, фендджын ёмё зёрдёхёлар адёймагёй йё

зонынц нё республикёйы аивады архайджытё ёмё цёрджытё. Ирон адёмы раз
ыл цы хёс ис, куыд хёрзуд адёймаг ёмё дёсны хормейстер, афтё йё Ольгё
ёххёст кёны ныр ёртын азёй фылдёр.  Куыд арёхстджын хормейстер ёмё
рухстауёг, афтё фёсивёд ёмё хистёртён уарзын кёны ирон аивад, национ
культурёйы хёзнатё, мадёлон ёвзаг, ёгъдёуттё.  Цы аивадон къорды сёргъы
лёууы — Аивёдты республикон лицейы зарёггёнджыты къорд ёмё Мариинаг
театры филиал республикёйы паддзахадон филармонийы нёлгоймёгты
зарёггёнджыты къорд, Цёгат Ирыстоны  ахуырдзау фёсивёды иугонд вокалон
къорд, уыдоны руаджы зарёджы бёрзонд культурё ёмё
Ирыстоны цёсгом аивёй ёвдисынц Уёрёсе ёмё
дунейы алы бёстёты дёр. 
Ацы бонты Дзанайты Георгийы чызг Ольгё

бёрёг кёны йё райгуырён бон. Уый фёдыл
ын нё цёст уарзы ёнёниздзинад, царды
хорзёхтё ёмё сфёлдыстадон уёлахизтё! 

Ацы арфётё дын кёнынц 
зарёггёнджыты къорд 
"Хъазыбег"-ы уёнгтё

Дзанайты 
Георгийы чызг Ольгёйён

Ёрхёццё нём кёны нёлгоймёгты арфёйаг бёрёгбон. Уый фёдыл мё фёнды
газет "Рёстдзинад"-ы Джызёлы Дадианты уынджы цёрёг нёлгоймёгтён, сё
хистёр Хъодзаты Цёра, афтёмёй иннётён се 'ппётён дёр арфё ракёнын
23 февралы кадджын бёрёгбоны фёдыл! 
Мё зёрдё сын зёгъы  сё алкёмён дёр ёнёниздзинад ёмё бинонты амонд! Ис

сын рёсугъд ёмё лёггадгёнаг кёстёртё, бирё ёгъдауджын фёсивёд, ёмё сё
амёндтё рёстёгыл куыд ссарой, уыцы арфё зёгъёд Иунёг Кадджын Стыр Хуыцау!

Сымах, нё зынаргъ нёлгоймёгтё, цыфён-
ды рёстёг дёр кёддёриддёр стут нё ныфс,
нё хъару, нё бинонты дарджытё, ёмё уын
Ирыстоны фарн, бёрзондыл бадёг дзуёрттё
ёмё зёдтё ёххуысгёнёг уёнт уё хъуыд-
дёгтё, фёндтё ёмё цардвёндёгтыл!
Уастырджи уе 'мбал уёд!

Ацы зёрдиаг арфётё уын кёны
уё хорздзинёдтём, 

уёлахизтём бёллёг — Эммё

Джызёлы Дадианты уынджы  цёрёг нёлгоймёгтён 

ДЗИУАТЫ Батрадзы чызг
Земфирёйы конд куклатё

Музыкалон-патриотон акци "Прощание славян-
ки" — марш, объединивший народы"-йы фёткмё
гёсгё, Уёрёсейы Национ гвардийы ёфсёдты
федералон службёйы дзёуджыхъёуккаг иугонды
ёфсёддон оркестр горёты Афицерты хёдзары
сценёйы равдыста концерт.
Зындгонд композицийы автор Василий Агапки-

ны райгуырдыл 140 азы кёй сёххёст, аивадон
проект уый кадён ёххёст кёнынц. Оркестры ра-
замонёг, майор Алексей Крылатов концерт фе-
нынмё 'рбацёуёг адёмён Василий Агапкины
цардвёндаг ёмё сфёлдыстадон архайды тых-
хёй хабёрттё радзырдта. 
Проект ёххёст кёнгёйё, оркестр концерттё

равдисдзён нё республикёйы скъолаты дёр. 

Уф-йы Национ гвардийы ёфсёдты федералон 
службёйы РЦИ-Аланийы управленийы пресс-службё

Проект

Концерттё ёвдыст
цёудзысты 

скъолаты дёр

Арфётё

Мёздёджы районы станицё
Терскаяйы фёзындзён моделон чиныгу-
ат. Ахём гёнён сё къухы бафтыд национ
проект "Культурё"-йы фёрцы. 

Артур ёмё Давид кёд Буха-
ресты ерысты нё архайдтой, уёд-
дёр, ирон богёлттёй ёндёр
бёстёты номёй чи хёцыди, уы-
донён бантыст фондз хёрзиуё-
джы рамбулын.
Иттёг хорз рауад Хёллаты

Вячеслав ёмё Дедегкаты Хъа-
зыбеджы хъомылгёнинаг Сал-
хъазанты Таймуразы архайд. 74
кг онг уёзы Таймураз фёуёлахиз
йё фондз ныхмёлёууёгыл ёмё
Словакийы номёй ссис Евро-
пёйы цыппар хатты чемпион. Ацы
бёстёйы номёй ерысты 2-аг бы-
натмё рацыд Махъоты Барис
дёр. Нё зындгонд тренер Махъо-
ты Ёхсары фырт Словакийы но-

мёй Европё ёмё дунеон ерысты
архайы къорд азы. Цалдёр хатты
уыд уыцы бёрнон ерысты призон
бынёттё бацахсёг. Ацы чемпио-
наты Махъоты Барис хёцыд 92 кг
онг уёзы ёмё фёуёлахиз цып-
пар ныхмёлёууёгыл. Кёрон-
бёттёны фембёлд туркаг зынд-
гонд богал, дунейы чемпион Фей-
зулла Актюркимё. Сё фембёлд
ахицён Актюркы пайдайён, ёмё
уый ссис Европёйы чемпион.
Ирон богёлттёй ма 3-аг бы-

нёттё рамбылдтой: 86 кг онг уё-
зы Джиоты Арсений (Азербай-
джан), 97 кг онг уёзы Байцаты
Владислав (Венгри), 125 кг онг
уёзы Хуыбылты Ален (Болгари).

Уёрёсейы богёлттё чемпионаты
рамбылдтой фондз хёрзиуёджы.
Сё уёзты уёлахиздзаутё систы

Абасгаджи Магомедов — 61 кг
онг уёзы ёмё Ахмед Усманов
— 79 кг онг уёзы.

65 кг онг уёзы 2-аг бынат ба-
цахста Гаджимурат Рашидов, 3-
аг бынёттём та рацыдысты
Имам Ганишов — 74 кг ёмё Ма-
гомед Курбанов — 92 кг.
Европёйы чемпионтё систы:

57 кг — Арсен Арутюнян (Сомихы
Республикё), 61 кг — Абасгаджи
Магомедов (Уёрёсе), 65 кг —
Ислам Дудаев (Албани), 70 кг —
Арман Андреасян (Сомихы Рес-
публикё), 74 кг — Салхъазанты
Таймураз (Словаки), 79 кг — Ах-
мед Усманов (Уёрёсе), 86 кг —
Даурен Куруглиев (Греци), 92 кг
— Фейзулла Актюрк (Турк), 97 кг
— Гиви Мачарашвили (Гуыр-
дзыстон), 125 кг — Таха Акгюль
(Турк).

БАСКАТЫ Уырызмёг

Хъёбысхёст

Ирон богёлттём — фондз хёрзиуёджы
Уёгъдибар хъёбысхёстёй Европёйы ацы азы чемпионат ивгъуыд

къуыри цыди Румынийы, сёйраг горёт Бухаресты. Уёрёсейы богёлт-
тёй архайыны бар кёмён нё радтой йё аразджытё, уыдонимё уы-
дысты ирон богёлттё НАЙФОНТЫ Артур ёмё БАЙАТЫ Давид дёр.

САЛХЪАЗАНТЫ Таймураз

